
Concello de Mazaricos

Asunto:  Contratación do servizo de "ACTUACIÓNS DE PROTECCIÓN AMBIENTAL NAS MARXES DE
CAMIÑOS E PISTAS RURAIS" (FCA-2024). Aprobación

DECRETO DE ALCALDÍA 
 

O Concello de Mazaricos solicitou, ao abeiro da Orde da Consellería de Presidencia, Xustiza e
Deportes, de 28 de decembro de 2023, reguladora do Fondo de Compensación Ambiental para o
ano 2024, unha axuda directa, liña de concorrencia non competitiva, de importe total 194.320,29
€, para a realización de unha serie de investimentos e o financiamento de determinados gastos de
funcionamento  de  servizos  relacionados  co  medio  ambiente  e  o  espazo  natural. Entre  estes
últimos inclúense as “Actuacións  de protección ambiental nas marxes de camiños e pistas rurais”,
cun orzamento total de 96.188,95 €. 
Visto  que  conforme  o  artigo  25  da  Lei  7/1985,  de  2  de  Abril,  de  Bases  de  réxime local  os
municipios exercerán en todo caso como competencias propias,  nos termos da lexislación do
estado e das comunidades autónomas, entre outras materias, en infraestructura viaria e outros
equipamentos da súa titularidade.

Visto igualmente que o artigo 26 da Lei 7/1985 configura como servizo a prestar polos Concellos
con  independencia  do  número  de  habitantes  “…  o  acceso  aos  núcleos  de  poboación  e  a
pavimentación das vías públicas”.

Visto que segundo o art. 17 da Lei 9/2017,  de  contratos do sector público, de 8 de novembro son
contratos  de  servizos  aqueles  cuxo  obxecto  son  prestacións  de  facer  consistentes  no
desenvolvemento dunha actividade ou dirixidas á obtención dun resultado distinto dunha obra ou
subministración,  incluído aqueles nos que o adxudicatario  se obrigue a executar o servizo de
forma sucesiva e por prezo unitario. 

Considerando que por Resolución de Alcaldía núm 165/2024, de 17 de xuño, se incoa expediente
de contratación do servizo de Actuacións de protección ambiental nas marxes de camiños e pistas
rurais por procedemento aberto simplificado (art. 159 LCSP) e tramitación ordinaria acordando a
incorporación ao mesmo de tódolos documentos legalmente esixibles.

- Visto o expediente instruído para a contratación e que se compón de:

 Documento técnico “Memoria valorada  actuacións de protección ambiental nas marxes de
carreteras e camiños rurais”, confeccionado polos servizos municipais en febreiro 2024, no
que  se  describen  e  valoran  as  actuacións  a  levar  a  cabo  incorporando  a  división  do
obxecto en dous lotes diferenciados.

 Prego de cláusulas administrativas particulares que rexerán a contratación, por lotes,  do
servizo de actuacións de protección ambiental nas marxes de camiños e pistas rurais por
procedemento  aberto  simplificado,  mediante  aplicación  de  xuízos  de  valor  e  criterios
avaliables mediante fórmulas.

 Informe de secretaría  e informe de fiscalización da intervención.

Visto o disposto no artigo 116 e Disposición Adicional Segunda da Lei 9/2017, de 8 de novembro,
de Contratos do sector público,

Pola presente RESOLVO:
Primeiro.  Solventar o reparo formulado pola Intervención no seu informe de data 9 de xullo de
2024.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

Concello de Mazaricos

Segundo. Proceder a contratación, por procedemento aberto simplificado, mediante aplicación de
xuízos de valor  e criterios avaliables mediante fórmulas,  do servizo “Actuacións de protección
ambiental nas marxes de camiños e pistas rurais”. (FCA-2024).

O procedemento presentase dividido en 2 lotes, sendo o obxecto e prezo (IVE incluído) de cada
un o seguinte:

LOTE  1:  Camiños  sinalados  nos  planos  das  parroquias  das  chairas  orientais  e  val  do  río
Mazaricos, cara o encoro da Fervenza na conca do río Xallas (San Mamede de Alborés, San
Cosme de Antes,  San Tomé de Vaos,  Santa Mariña de Maroñas e San Xoán de Mazaricos).
44.169,96€  IVA INCLUIDO.

LOTE 2: Camiños sinalados nos planos das parroquias de transición entre as chairas orientais e o
val do río Mazaricos, entre o val do Maroñas e o val do río Tines (San Fins de Eirón, Santa Baia
de Chacín) e no val do río Beba (Santa María de Coiro, San Xián de Beba).  52.018,99 €  IVA
INCLUIDO.

O  recurso  ao  procedemento  aberto  simplificado  efectúase  por  tratarse  dun  servizo  de  valor
estimado inferior a 143.000 euros e por non figurar entre os criterios de adxudicación previstos
nos  pregos  criterios  de  adxudicación  avaliables  mediante  xuízo  de  valor  nunha  porcentaxe
superior ao 25% do total. (art 159 LCSP).

Terceiro.  Aprobar o prego de cláusulas administrativas particulares e de prescripcións técnicas
que rexerán a presente contratación, incorporados aos expediente.

Cuarto.  Aprobar  o gasto  que representa a aludida contratación de 96.188,95 €,  con cargo á
partida  1531.22799 do vixente orzamento de gastos, na que existe crédito axeitado e suficiente
para financiar a contratación do servizo de Actuacións de protección ambiental nas marxes de
camiños e pistas rurais.

Quinto.  Establecer que no presente procedemento o órgano de contratación  estará asistido pola
seguinte mesa:

Presidente: Don Juan José Blanco Riveiro, Alcalde- Presidente da Corporación.

Secretaria: Dª J.  Lourdes Maneiro López, técnica de Xestión.

Vocal: Dª Cristina López Corral, secretaria da Corporación.

Vocal: D.Guillermo  José Fernández López, interventor  da Corporación.

Vocal: Manuel Jesús Lojo  Formoso, tesoeiro de Corporación .

Sexto.  Aprobar o expediente de contratación incoado e dispoñer a apertura do procedemento de
adxudicación publicando o anuncio de licitación no perfil do contratante do Concello, aloxado na
Plataforma de contratos do Sector público (art 159.2 LCSP).

Publicar, igualmente no perfil do contratante do Concello, o acordo de incoación do expediente,
que incorpora a xustificación requerida polo art 28 LCSP, o prego de cláusulas administrativas
particulares, o proxecto ou prego de prescripcións técnicas e o presente acordo de aprobación do
expediente de contratación (arts 116 e 117  LCSP).

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

